ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 16-Ի N 86-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Տարածքային կառավարման և ենթակառուցվածքների
նախարարություն

15.05.2020 թ.

N ՍՊ//13016-2020
	Առաջարկություններ և առարկություններ չկան: 
	Ընդունվել է ի գիտություն:
	

	Բարձր տեխնոլոգիական արդյունաբերության

նախարարություն

20.05.2020 թ.

N 01/17.1/2734-2020
	«ՀՀ կառավարության 2014 թվականի հունվարի 16-ի N 86-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի կիրառման արդյունքում ՀՀ քարտեզագրագեոդեզիական ֆոնդի տեղեկատվական բանկում մեծ քանակությամբ տվյալներ կհավաքագրվեն, ուստի առաջարկում եմ  մշակել  մեխանիզմներ՝ այդ տվյալների պահպանման, կիբեռանվտանգության բարձրացման և տվյալների ընթացիկ պատճենավորման (backup) համար:
	Ընդունվել է ի գիտություն:
	

	Էկոնոմիկայի

նախարարություն

20.05.2020 թ.

N 01/6440-2020
	1. Նախագիծը լրացնել հետևյալ բովանդակությամբ նոր կետով. 

«5. Ապահովել Հայաստանի Հանրապետության պետական կառավարման մարմիններին անհրաժեշտության դեպքում քարտեզագրագեոդեզիական տեղեկատվական բանկից պահաջվող տեղագրագեոդեզիական նյութերի տրմադրումը:»,

2. Հավելվածի 3-րդ սյունակից հանել «1) անտառներ» բառերը՝ հաշվի առնելով, որ Հայաստանի Հանրապետության կառավարության 2018 թվականի  փետրվարի 22-ի «Անտառների կայուն կառավարման ոլորտում պետական կառավարման լիազորված մարմին սահմանելու, Հայաստանի Հանրապետության կառավարության 2002 թվականի օգոստոսի 1-ի N 1134-Ն և 2004 թվականի հունվարի 15-ի N 7-Ն որոշումներն ուժը կորցրած ճանաչելու մասին» N 189-Ն որոշմամբ անտառների կայուն կառավարման ոլորտում պետական կառավարման լիազորված մարմին է սահմանվել ՀՀ շրջակա միջավայրի նախարարությունը,

Նախագծի ընդունման հիմնավորումը համապատասխանեցնել ՀՀ կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N 667-Լ որոշման 16-րդ կետի պահանջներին:
	1. Չի ընդունվել:
2. Ընդունվել է:
	1. Քանի որ ՀՀ կառավարության 2011 թվականի ապրիլի 7-ի «ՀՀ պետական քարտեզագրագեոդեզիական ֆոնդի ստեղծման, պահպանման և տեղեկատվության տրամադրման կարգը հաստատելու մասին» N 434-Ն որոշմամբ հաստատված կարգով արդեն իսկ կարգավորված է: 
3. 2. Խմբագրվել է: 


	Շրջակա միջավայրի

նախարարություն

19.05.2020 թ.

N 1/04.3/5475-2020
	Առաջարկում է նախագծի 1-ին կետի 3-րդ ենթակետը լրացնել որոշման հավելվածում փոփոխություններ նախատեսող դրույթներով՝ անտառների վերաբերյալ նոր առաջացած տարածական տվյալների տրամադրման ՀՀ գյուղատնտեսության նախարարության գործառույթը վերապահելով շրջակա միջավայրի նախարարությանը: 
	Ընդունվել է:
	Խմբագրվել է:

	Կրթության, գիտության, մշակույթի և սպորտի նախարարություն

15.05.2020 թ.

N 1/12-1/11051-2020
	Առաջարկություններ և առարկություններ չկան: 
	Ընդունվել է ի գիտություն:
	

	Ֆինանսների նախարարություն

18.05.2020 թ.

N 01/8-4/7270-2020
	Առաջարկություններ և առարկություններ չկան: 
	Ընդունվել է ի գիտություն:
	

	Քաղաքացիական ավիացիայի կոմիտե
13.05.2020 թ.

N 1.2/9.1/1202-2020
	Առաջարկություններ և առարկություններ չկան: 
	Ընդունվել է ի գիտություն:
	

	Քաղաքաշինության կոմիտե

19.05.2020 թ.

N 01/11.2/3205-2020
	Առաջարկում ենք նախագծով լրացված նոր՝ 3-րդ կետը լրացուցիչ հիմնավորել, հաշվի առնելով այն հանգամանքը, որ նախագծին կից ներկայացված հիմնավորման մեջ հստակ անդրադարձ չի կատարվել նախագծի այդ դրույթին:
	Ընդունվել է:
	Հիմնավորման մեջ կատարվել է անդրադարձ նախագծով լրացվող նոր 3-րդ կետի անհրաժեշտության վերաբերյալ:

	Արդարադատության նախարարություն

02.07.2020 թ.

N 01/27.1/13761-2020
	1. «Հայաստանի Հանրապետության կառավարության 2014 թվականի հունվարի 16-ի N 86-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ հիմնավորման համաձայն՝ Նախագծով լրացվող նոր 3-րդ կետի պահանջը բխում է «Գեոդեզիայի և քարտեզագրության մասին» ՀՀ օրենքի 11-րդ հոդվածի 5-րդ մասի, ՀՀ կառավարության 2001 թվականի հոկտեմբերի 24-ի «Գեոդեզիայի և քարտեզագրության բնագավառում ՀՀ կառավարության լիազորած պետական կառավարման մարմնի իրավասությունները ՀՀ կառավարությանն առընթեր անշարժ գույքի կադաստրի պետական կոմիտեին վերապահելու մասին» N 1028 որոշման պահանջներից: Նախագծով պետական կառավարման համակարգի մարմինների անվանումները համապատասխանեցվում են «Կառավարության կառուցվածքի և գործունեության մասին» ՀՀ օրենքի, «Պետական կառավարման համակարգի մարմինների մասին» ՀՀ օրենքի պահանջներին: 

Այդ առումով Նախագծի նախաբանում անհրաժեշտ է հղում կատարել նաև  «Կառավարության կառուցվածքի և գործունեության մասին» և «Պետական կառավարման համակարգի մարմինների մասին» ՀՀ օրենքներին: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջներից:

Բացի այդ, առաջարկում ենք խմբագրել նաև Հայաստանի Հանրապետության կառավարության 2014 թվականի հունվարի 16-ի N 86-Ն որոշման նախաբանը, քանի որ հիշյալ որոշման մեջ բացակայում է այն օրենքի կամ օրենքների (նորմերի) նշումը, որի (որոնց) հիման վրա, որի (որոնց) իրականացումն ապահովելու նպատակով և որով (որոնցով) ՀՀ կառավարությունը լիազորվել է ընդունելու 2014 թվականի հունվարի 16-ի N 86-Ն որոշումը: Այդ առումով անհրաժեշտ է նկատի ունենալ, որ Հայաստանի Հանրապետության կառավարության 2014 թվականի հունվարի 16-ի N 86-Ն որոշումն ընդունվել է համաձայն 2005 նոյեմբերի 27-ին ընդունված Հայաստանի Հանրապետության  Սահմանադրության և «Իրավական ակտերի մասին» ՀՀ օրենքի պահանջների: Այսինքն, 2005 նոյեմբերի 27-ին ընդունված Հայաստանի Հանրապետության Սահմանադրությամբ՝ հստակ լիազորող նորմ ամրագրելու պահանջ նախատեսված չի եղել, մինչդեռ, 2015 թվականի դեկտեմբերի 6-ին ընդունված Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Հետևապես, Հայաստանի Հանրապետության կառավարության 2014 թվականի հունվարի 16-ի N 86-Ն որոշման անհրաժեշտությունը հիմնավորելու համար՝ հիշյալ որոշման նախաբանն անհրաժեշտ է վերանայել և հստակ նշել այն իրավական հիմքը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվել է ընդունելու նշված որոշումը: Հիշյալ դիտողությունը բխում է ՀՀ Սահմանադրության 6-րդ հոդվածի, ինչպես նաև «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջներից: Այսպես, Սահմանադրության 6-րդ հոդվածի պահանջների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Նույն կարգավորումն է նախատեսված նաև «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասով, որը սահմանում է.«Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: 
	1. Ընդունվել է:
	1. Նախաբանում լրացվել է  «Կառավարության կառուցվածքի և գործունեության մասին» և «Պետական կառավարման համակարգի մարմինների մասին» ՀՀ օրենքներին տրվող հղումը, ինչպես նաև լրացվել է «Գեոդեզիայի և քարտեզագրության մասին» ՀՀ օրենքի 4-րդ հոդվածի «ա» կետը, որով ՀՀ կառավարությունը լիազորվել է ընդունելու նշված որոշումը:

	
	2. Նախագծի 1-ին կետի 2-րդ ենթակետով լրացվող 3-րդ կետում «Պետական կառավարման մարմինների» բառերն անհրաժեշտ է փոխարինել «Պետական կառավարման մարմիններին» բառերով:
	2. Ընդունվել է:
	2. Կատարվել է վրիպակի ուղղում «մարմինների» բառում լրացվել է «ն» տառը:

